
Imilikut kupepsikan
Ehmelé omi tom ménetiwéléme. Eheme léken aptau maléhné man omi éhtiwélénmatop, malalé tiwélénkom
omi malé thtanomalihtau. Wajana tom omi kunehtanoma tiwélén kom itu aki omi malé..., apalal tom omi
léken man émeléhtau hapon. Hemalé, kalaiwa omi malé ménehtanome. Omilikutpi ménekaléja apsik opine.
Helé omi tom eitohpék uhpak maa hemalé hunwa.

Omi pohnéptop

Wajana - Omihmato - Omi téhehtanomai - Itu aki omi tom - Alumajana lon

1 Tapaikale ulé eitop man palukwau (kalaiwa lon). Malalé ménéhepe epaneme eitoppék *Universidade Federal do Amapapo. Malalé
tuwalonumatéme wai lo ejomatoppék. Tipatakem patatpépo témaminumhemme

Resumo
Todas as linguas mudam. A mudanca pode ser interna (sintéxica ¢/ou lexicalmente), mas também pelo
contato com outras linguas. O ualana esteve em contato com tantas outras linguas indigenas que inseriu em
seu estoque lexical palavras de diferentes linguas, sendo as do aparai as mais presentes. Atualmente, essas
duas linguas recebem influéncia do portugués. Este artigo descreve um pouco do contato dessas linguas
tanto no passado como no presente.

Palavras Chave

Wayana/uaiana - Caribe - Contato de linguas - Linguas indigenas - Amazonia

2 Tapaikale vive no rio Paru d’Este (Para, Brasil). Estuda pedagogia na Universidade Federal do Amapa. Participa do conselheiro
tutelar do mosaico de terra protegida. Suplente de cacique. Tradugdo: Tapaikale e Eliane Camargo. Revisdo Paula Morgado.

Abstract

All languages undergo changes. Changes might take place internally (syntax or lexically), or through contact
with other languages. The Uaiana language came into contact with numerous indigenous languages,
incorporating words from them in its lexicon, Aparai being the most present one. Currently both these
languages are influenced by Portuguese. This paper briefly describes the contact among these languages,
both in the past and in present day.

Akimatop

Iwu wai Wajana Palukwali, Kalaiwa (Palasiu) pono. Hakéne omijau kafip
wétujai: hejelon kom, kuwali tom malé, apalaijau mamak omi, maa wajanajau papak
omi hunwa. wéhepatop wakimane apalai omijau maa wajana omi miliktoppék

wéhepane itpime omipék tEhepahamo malé. Helé omipék Enepala man tot sikolotau.

Imilikjai iwétutop «qilé kafip 1€ 1Eken, omi ahmit moitop filitpilinnahné esike,
pétuku imiliktop moitop, talihnali, hapémmelahné IEken wikenanpei. Masike papak
omijau IEken wikei apsik, uhpak aptau tala uhhpak ikenanpai tot. Maa tala hemalé

nikenanpe tot.

Emna weki tom man ulé Palasiu lonpo, Ulante lonpo, Kujan lonpo. Kolelanma

emna nai, Enmelé 2200 me Iéken, wajana fom man.

Wajana omi uhpak aptau
Helé uhpak aptau Wajana omipék ekalétop.

Maa, uhpak aptau éfi kom iwejinpo aptau talanme fuwaléla molo. Wajana tom
eihe fowomikomijau |€ IEken, Eneme |Eken esike, malalé imemnom omijawéla tot eihe.
Malalé imemnom omi waléla énipanakmala le malé tof, mala esike malé eihe tot

pékénatpé Ieken wajana omi. lloptailé kafip eihe ejahe fiwélén kom omi panakmatop.

Uhpak eihe wajana tom ulé eitop €éheme |éken, uhpak poiné [&
ulinumnéhtawéhné aptau, Kujulija fitoponpé poiné I€. Ispe lep fiwélén kom itu aki tom
omi taa kapohela, lome hek mélé aptau kule kalahné eihe wajana tom. Ehmelé
éhetoime kafip |€ken, éheile |Eken hunwa tot eihe. Malonme wantélépsik hapon
aptau kule fikapitéi Wajana tom, Apalai, Upului, Pijanai, Akulijo, Sikijona, Opakjana,
Pilisijana, Tilijo, Wajapi fom malé. Kule fikai tot kolelanma Wajana tom éfilike,
enatnépék lep tot téfihe, masike kule fikai tot. Akename kule tikai Wajana tom Eéheme
|Eken pité itu aki fom me |Eken. Malonme kule tikai aptau tetepimai tot, Wajana Apalai

malé tépamhe, Wajana Tilijo malé, Wajana Wajapi malé mihja Eéhe-Ehemtak.

Moloiné éhemtak té€hepai tot towomi kom pék. Maa hapon I€ken téhepai
wajana tom imemnom omipék tuwalé hapon eitoppona I&ken. lloptailénma esike

imemnom omipék Enepatop.

Maa, upak hapon aptau hemele kalaiwa tom tumékhe Wajana tomohtak.
Méléme aptau kunehak Wajana tuwalélanma tamu kalaiwa omipék. Lome tot ipok
kunehak Wajana malé. Malonme éhepeme kalaiwa tom tétihe Wajana malé, tépai
malé ejahe asimna omike I€ken. Pampilakela kalaiwa tomoja, tépai mélé-mélé katop

qilé |éken.

Maa hapon I€ken tuwalé popté téfihe Wajana kalaiwa omipék, ipanakmatop

ponaka [Eken, tuwalé méishné kala lep. Mé&lé kunehak Wajana omi énintanomala.

MéE&lé aptau Wajana omi eihe iloptali tom I€ken. Tipatakamo omi fiwé 1éken,
pijaham omi malalé&, Elemi omi malalé panakmamela, fipanakmai lep taa kapohela.
Ipanakmapophak eihe upak Wajana omi pétukulunma, wala-walom eitop tfom
pétuku ipanakmapophak tamu. Masike helé katfip 1Eken man Wajana omipék

ekalétop uhpak aptau, ispehnénma man lep. Maka.

Wajana omi hemalé aptau
Helé hemalé aptau Wajana omipék ekalétop

Maa, moloiné hemalé Wajana omi tfiwé hapon kafip man téfihe, éti umpoi
talanme tuwaléla molo hemele. Lome fikai tamusiman kom "“ipanakmapolanma man
hemaléto kom omi” ménke I€ken fot. Ahpelanma man. Hemalé wajana omi, talahku

|Eken téfihe, ipok 1€ lep lome hek fihtanomai katip omi tiwélén malé.

lpohnéptop “"melem”, “ipok”, “kéhéhé&” kala man tot hemalé wajana

"merehme”, “kure”, “too” ménke IEken tot apalai omi ailé IEken. “Inélé”, “senmaapa”,

in ik " b

"kéé" kala malé hemalé “né”, “poxa”, “eita” fikai IEken tot kailawa omi qilé |Eken.
“Ina”, “fiwilikmai” kala téfihe malé “ahd”, “tihélémai” fikai I&ken tot filijo omi ail&, mihja
kole I&ken man Wajana omi tutatse tamu hemalé. Ehpohnépilanma man hemalé

Wajana omi téfihe.

Imjata fom man hemaléto kom upakat Wajana omi tuwaléla, énipanakmalale

esike.

Malalé man totisela kafip, ipanakmapola man ejahe “uhpak eitoponpé méle”,
ménke |€ken tot hemalé. Tohme uwa, hemalé man wajanahtau téfihe énhepatop
pakolon “escola” ménke panék kalaiwa tom. Wajana nili fapek mélé kalaiwa eitop,
lome isenma man hemalé einé, ehmelé kalipono tom. Malalé hemalé man imjata tfom

Wajana eitopjau helanma téfihe. Kalaiwa eitopjau he I€ken toma. Péitopit tom

ménéhepe lep towomi kompék éhepatop pakolon tau, lome hemaléto omijau |Eken.
Malalé man hemalé Wajana tom ulé eitop fiwé tamu. Upojau |éken, eluwa kom
wéliham malé, kalaiwa eitopjau henma Iéken. Tohme uwa, Kan omi aléalénamoja
kafip finomtapoi esike, “ipokelanma man sin katfip éwéhenepotop kom Kanuja”,

kanéke upo améluhe Iéken hemalé wajana tom.

Ehenpatakanmatop wajana malé éhetalepanéhtau. “Mumék”, kala man einé
imepin éwuté poiné imékitpilija. “Méhenep” kai einé uhpak aptau éwuté umitinuja,
“Méhenepo” kai einé pijasija. “Sija mika” kai einé élemi mankomoja. Malalé
apénuktop eihe ikupté fiwéé: “Ina” fikai éwuté umifinuja, “Ina komela” fikai pijasija.
“Sija wika™ tikai Eélémija. Imjata tom man méléjau wala-walam eitop tuwaléla. Talanme
pijachamomna esike hemalé malalé élemimna upak eitoponpé kafipila, mélé

éhetalepatop eihe omi timoihemitpé.

Wanté man hemele ahpoi fiwé tamu méfija wajana omi, tohme uwa
efiwélénmanépék hemalé ulé eitop lo kupté esike, hunwa. Masike helé katip IEken pité

|Eken, helé wajana omipék ekalétop. Maka.

